
	1.1.1.3. 
BILEOG FAISNÉISE FORLÍONTAÍ MAIDIR LE CABHAIR LE HAGHAIDH INFHEISTÍOCHT I DTACA LE PRÓISEÁIL TÁIRGÍ TALMHAÍOCHTA NÓ TÁIRGÍ TALMHAÍOCHTA A CHUR AR AN MARGADH



Baineann an bhileog faisnéise seo le Státchabhair le haghaidh infheistíochtaí i dtaca le próiseáil táirgí talmhaíochta nó margú táirgí talmhaíochta, mar a thuairiscítear i gCuid II., Roinn 1.1.1.3 de Threoirlínte an Aontais Eorpaigh maidir le Státchabhair in earnálacha na talmhaíochta agus na foraoiseachta agus i limistéir thuaithe (‘na Treoirlínte’).

Chomh maith leis an bhfoirm seo, líon isteach an Bhileog Faisnéise Ginearálta i ndáil le fógra a thabhairt faoi Státchabhair in earnálacha na talmhaíochta agus na foraoiseachta agus i limistéir thuaithe, foirm a bhaineann leis na coinníollacha ginearálta incháilitheachta le haghaidh Státchabhrach.

1. Leis na hinfheistíochtaí ar a bhfuil an chabhair dírithe, an urramófar aon toirmeasc nó srian a leagtar síos i Rialachán (AE) Uimh. 1308/2013[footnoteRef:1], lena n-áirítear i gcás nach dtagraítear ach amháin don tacaíocht ón Aontas dá bhforáiltear sa Rialachán sin leis na toirmisc agus leis na srianta sin? [1:  EUR-Lex - 32013R1308 - EN - EUR-Lex (europa.eu)] 


|_|	urramófar			|_|	ní urramófar

2. An le haghaidh bithbhreoslaí bunaithe ar bharra bia agus beatha atá an chabhair á deonú?

|_|	is ea			|_|	ní hea

Más ea, tabhair faoi deara nach féidir a dhearbhú go bhfuil an chabhair comhoiriúnach leis an margadh inmheánach i bhfianaise an chuspóra chun an t‑athrú i dtreo táirgeadh foirmeacha níos forbartha bithbhreoslaí a dhreasú, dá bhforáiltear leis na Treoirlínte 2022 maidir le Státchabhair don aeráid, do chosaint an chomhshaoil agus don fhuinneamh.

3. An le haghaidh infheistíochtaí i sócmhainní inláimhsithe agus doláimhsithe i dtaca le próiseáil táirgí talmhaíochta nó margú táirgí talmhaíochta dá dtagraítear i bpointe (33)47 agus i bpointe (33)38 de na Treoirlínte atá an chabhair á deonú? 

|_|	is ea			|_|	ní hea

4. Féadfaidh na Ballstáit cabhair a dheonú le haghaidh infheistíochtaí i dtaca le próiseáil táirgí talmhaíochta agus margú táirgí talmhaíochta má chomhlíonann an chabhair gach coinníoll a bhaineann le ceann amháin de na hionstraimí cabhrach seo a leanas. Sonraigh na hionstraimí cabhrach seo a leanas ar faoina bhforálacha atá an chabhair á deonú:

|_|	Rialachán (AE) Uimh. 651/2014 ón gCoimisiún (Rialachán na Blocdhíolúine Ginearálta)[footnoteRef:2]; [2:   EUR-Lex - 32014R0651 - EN - EUR-Lex (europa.eu)] 

 
|_|	Treoirlínte maidir le Státchabhair réigiúnach[footnoteRef:3]; [3:  EUR-Lex - 52021XC0429(01) - EN - EUR-Lex (europa.eu)] 


|_|	coinníollacha Chuid II, Roinn 1.1.1.3. de na Treoirlínte.

5.	Más faoi fhorálacha Rialachán na Blocdhíolúine Ginearálta atá an chabhair á deonú, líon isteach an chuid ábhartha den fhoirm fógra ghinearálta i gCuid I agus an fhoirm shonrach i gCuid III d’Iarscríbhinn I a ghabhann le Rialachán (CE) Uimh. 794/2004[footnoteRef:4] nó aon fhoráil a chuirtear ina hionad. [4:  EUR-Lex - 32004R0794 - EN - EUR-Lex (europa.eu)] 


Mínigh an fáth ar mhaith leis an údarás inniúil fós fógra a chur isteach ar bhonn na dTreoirlínte.
…………………………………………………………………………………………….

6.	Más faoi fhorálacha na dTreoirlínte maidir le Státchabhair réigiúnach atá an chabhair á deonú:

An gcomhlíonann an chabhair na coinníollacha a leagtar amach sna Treoirlínte maidir le Státchabhair réigiúnach?

|_|	comhlíonann			|_|	ní chomhlíonann

Tabhair faoi deara go bhfuil an measúnú ar an gcabhair sin le déanamh ar bhonn na dTreoirlínte maidir le Státchabhair réigiúnach. Líon isteach an chuid ábhartha den fhoirm fógra ghinearálta de Chuid I agus an fhoirm shonrach i gCuid III d’Iarscríbhinn I a ghabhann le Rialachán (CE) Uimh. 794/2004, arna leasú le Rialachán (CE) Uimh. 1627/2006 ón gCoimisiún[footnoteRef:5], nó aon fhoráil a chuirtear ina hionad. [5:  EUR-Lex - 32006R1627 - EN - EUR-Lex (europa.eu)] 


7. Más ar bhonn Chuid II, Roinn 1.1.1.3. de na Treoirlínte atá an chabhair á deonú, sonraigh na costais incháilithe:

|_|	(a) maoin dhochorraithe a thógáil, a fháil, lena n-áirítear í a léasú, nó a fheabhsú, lena n-áirítear infheistíochtaí i sreangú éighníomhach inmheánach nó i gcáblú struchtúrtha éighníomhach le haghaidh líonraí sonraí agus, más gá, an chuid choimhdeach den líonra éighníomhach ar an réadmhaoin phríobháideach lasmuigh den fhoirgneamh;

Más i bhfabhar costais ceannaigh talún atá an chabhair á deonú, an é nach bhfuil an talamh ceannaithe incháilithe ach amháin a mhéid nach mó ná 10 % de na costais incháilithe foriomlána a bhaineann leis an oibríocht lena mbaineann?

|_|	is é			|_|	ní hé

|_|	(b) innealra agus trealamh a cheannach nó a cheannach ar léas suas le margadhluach na sócmhainne;

|_|	(c) costais ghinearálta atá nasctha leis an gcaiteachas dá dtagraítear i bpointe (a) agus i bpointe (b), amhail táillí ailtirí, innealtóirí agus comhairliúcháin, táillí i ndáil le comhairle faoi inbhuanaitheacht comhshaoil agus eacnamaíoch, lena n-áirítear staidéir féidearthachta;

Tabhair faoi deara go leanann staidéir féidearthachta de bheith ina gcaiteachas incháilithe fiú amháin, más rud é, bunaithe ar a dtorthaí, nach dtabhaítear aon chaiteachas faoi phointe (a) ná faoi phointe (b).

|_|	(d) sealbhú, forbairt nó táillí úsáidte bogearraí ríomhaireachta, néalríomhaireachta agus réiteach cosúil, agus sealbhú paitinní, ceadúnas, cóipcheart agus trádmharcanna.

8. An le haghaidh aon cheann de na costais seo a leanas atá an chabhair á deonú? 

(a) costais, seachas na costais dá dtagraítear i gceist 7 den Bhileog Faisnéise Forlíontaí seo i dtaca le conarthaí léasúcháin, amhail corrlach an léasóra, costais athmhaoiniúcháin úis, forchostais agus muirir árachais;

(b) caipiteal oibre;

(c) sreangú nó cáblú do líonraí sonraí lasmuigh den réadmhaoin phríobháideach;

(d) costais a bhaineann le hinfheistíochtaí chun caighdeáin an Aontais agus na caighdeáin náisiúnta atá i bhfeidhm a chomhlíonadh.

|_|	is ea			|_|	ní hea

Tabhair faoi deara má áirítear aon cheann de na costais dá dtagraítear i bpointe (a) go pointe (d), nach féidir a dhearbhú go bhfuil an chabhair comhoiriúnach don mhargadh inmheánach.

9. Sonraigh déine na cabhrach:

|_|…..% de na costais incháilithe;

Tabhair faoi deara, de bhun phointe (175) de na Treoirlínte, nach rachaidh an déine cabhrach thar 65 % de na costais incháilithe.

|_|…..% de na hinfheistíochtaí atá nasctha le ceann amháin nó níos mó de na cuspóirí a bhaineann go sonrach leis an gcomhshaol agus leis an aeráid dá dtagraítear i bpointe 152 (e), (f) agus (g) de na Treoirlínte nó, a mhéid a bhaineann le táirgí talmhaíochta a phróiseáil, le leas ainmhithe;

Tabhair faoi deara, de bhun phointe (176)(a) de na Treoirlínte, nach rachaidh an déine cabhrach do na costais sin thar 80 % de na costais incháilithe. 

|_|…..% de na hinfheistíochtaí ó fheirmeoirí óga;

Tabhair faoi deara, de bhun phointe (176)(b) de na Treoirlínte, nach rachaidh an déine cabhrach do na hinfheistíochtaí a rinne feirmeoirí óga thar 80 % de na costais incháilithe.

|_|…..% de na hinfheistíochtaí sna réigiúin is forimeallaí nó sna hoileáin bheaga Aeigéacha;

Tabhair faoi deara, de bhun phointe (176)(c) de na Treoirlínte, nach rachaidh an déine cabhrach do na hinfheistíochtaí sna réigiúin is forimeallaí nó sna hoileáin bheaga Aeigéacha thar 80 % de na costais incháilithe.

10. An mar chabhair infheistíochta aonair atá an chabhair á deonú?

|_|	is ea			|_|	ní hea

11. Más ea ‘is ea’ an freagra a thabharfar ar cheist 10 den Bhileog faisnéise forlíontaí seo, sonraigh méid na gcostas incháilithe agus/nó coibhéis an deontais chomhláin:
……………………………………………………………………………………………..…………………………………………………………………………………………… 

Tabhair faoi deara, de bhun phointe (177) de na Treoirlínte, nach mór fógra ar leith a thabhairt don Choimisiún faoi chabhair infheistíochta aonair chun táirgí talmhaíochta a phróiseáil agus táirgí talmhaíochta a mhargú, ar cabhair í a sháraíonn an tairseach fógartha a leagtar amach i bpointe (35)(a) de na Treoirlínte, i.e. costais incháilithe os cionn EUR 25 mhilliún, nó coibhéis an deontais chomhláin os cionn EUR 12 mhilliún.

FAISNÉIS EILE

Léirigh aon fhaisnéis eile a mheastar a bheith ábhartha maidir le measúnú an bhirt lena mbaineann faoin Roinn seo de na Treoirlínte.

………………………………………………………………………………………………….

